DINA4

A filosofía de DINA4  resúmese na imaxen dun papel en branco no que calquera dos membros da formación pode aportar libremente o seu propio guión. Cun formato acústico e sen un líder visible, o discurso da súa música só o dicta a interacción do seus integrantes.

FORMACIÓN

José Manuel Rodríguez.- saxo

Iago Mouriño.- piano

Pablo Pérez.- baixo

Xesús Pazos.- batería

----------------------------------------------------------------------------------------------------------

 

D`JAZZ TRIO 

Redondo é o título do primeiro cd de D’Jazz Trio, con composicións de Charlie Haden, John Scofield,   Burke Van Husen,  Sergio Mihanovich e Bill Evans. Na actualidade, e esta vez con orixinais, o trío está terminando o seu segundo lanzamento discográfico, que será presentado no festival Imaxina Sons'07, dentro do ciclo Jazz Na Noite.

Tras ter participado en numerosos cursos, seminarios e clases maxistrais, o pianista Luis Vaquero tense curtido tocando con diversos músicos do panorama jazzístico galego como: Ramón Ángel Rey, Kely García, Loren Tabarés, Fernando Varela, etc. Outro tanto pode dicirse de Gustavo Hernán, formado en Buenos Aires e contrabaixista de formacións como Swwin Dabondo, Jazz Moment Quartet, Kely Garcia Quartet, ou Nando Lago Trio. Pola súa parte, Javier Barral tamén ten pasado por numerosas filas do jazz galego como: Travel Hats, Jato Negro Jazz Proyect, Papaia Cola ou Pablo Seoane Trio.

FORMACIÓN:

Luis Vaquero: piano

Gustavo Hernán: contrabaixo

Javier Barral: batería

JASO & BOO

Jaso&Boo ve a luz no ano 2006 coa inquietude de ofrecer unha alternativa diferente en terras galegas. Cultivando unha das vertentes máis ausentes nas “jam sessions”, o jazz vocal, este dúo interpreta en formato reducido estándares americanos e clásicos da música popular brasileira, sempre dende a perspectiva do corner. Actualmente preparan un segundo traballo discográfico, que por fin será editado e no que amosan unha considerable evolución e absorción de estilos como o “hotblues”, o “bebop”, o “gipsy” e conceptos armónicos mediterráneos. A súa concepción musical comprende así novos rexistros e unha sonoridade máis europea e ecléctica. A peculiaridade dun dúo como Jaso & Boo reside na combinación do estilo “swingueante” de Javier Jaso, membro fundador e saxofonista de Traviesas Big Band, e as técnicas de acompañamento nas que ten investigado Lorenzo Boo para arroupar cunha sonoridade orquesteral ao seu “partenaire”. 

FORMACIÓN

Javier Jaso: voz e saxo alto

Lorenzo Boo: guitarra electroacústica

----------------------------------------------------------------------------------------------------------

LEO GIANNETTO’S PROJECT

Cantante e guitarrista, o uruguaio Leo Gianetto estudou canto en Montevideo da man de Nelly Pacheco. Como guitarrista, fórmase primeiro como autodidacta e logo estuda con José Pedro Beledo. En 1979 chega a España e forma o trío Karma e o grupo Láser. Pouco despois comeza a súa andadura como músico de sesión. Dende fai máis de quince anos adícase tamén á docencia na Escola “Estudio” de Santiago. En 2006 forma o Leo Giannetto’s Project e graba  Beatles & Jazz, o primeiro dunha serie de catro traballos para Audia Records, no que amolda as composicións do cuarteto de Liverpool ao terreo da improvisación.

Formación

Leo Giannetto: guitarra e voz

Javier Constenla: piano

Carlos Arévalo:

Diego Pérez Castro:

------------------------------------------------------------------------------------------------------

PABLO SEOANE TRIO

Formado inicialmente no Conservatorio Superior de A Coruña, Pablo Seoane ten desenvolvido posteriormente, de forma autodidacta, a súa inclinación natural polo jazz e outras músicas afíns. Entre os seus traballos destacan as súas colaboracións como compositor, arregrista, pianista e guitarrista cos artistas brasileiros Claudia Campos e Carlos Gustavo de Almeida. Tampouco lle é alleo o mundo do teatro, para o que ten composto e arregrado música, ademais de aportar a súa labor como instrumentista. No 2006 grabou Falou, o seu primeiro disco como líder. O seu estilo bebe dos clásicos e especialmente de pianistas como Thelonious Monk, Hank Jones, Teddy Wilson etc, ainda que tamén pode sorprender co seu grande coñecemento dos diferentes estilos da música popular brasileira. Acompáñanlle dous sólidos músicos do panorama galego actual.

Formación

Pablo Seoane: piano

José Ferro: contrabaixo

Carlos López: batería

----------------------------------------------------------------------------------------------------------

MP4

Marcos Pin comezou a tocar a guitarra aos oito anos de idade en Lugo, onde asistiu ás primeiras leccións de rock para formarse, antes de convertirse en profesor. A súa experiencia naqueles anos levouno a participar en diversas bandas de pop e rock como "Fraguel Rock", "Ginger Lynn Band" e "Puntos Suspensivos".  

En 2006 publica Directions, a súa primeira gravación como líder, ao frente dun trío reunido en Holanda. Partindo do “hard bop”, Pin ten desenvolvido un repertorio propio moi sólido e defendido cun grande coñecemento da linguaxe clásica da guitarra.

Formación

Marcos Pin: guitarra

Max Gómez: batería

Toño Otero: Tenor

José Ferro: contrabaixo

-------------------------------------------------------------------------------------------------------

VI-GOP QUARTET

O segundo quinteto de Miles Davis (con Wayne Shorter) e o cuarteto clásico de John Coltrane son as principais referencias musicais deste cuarteto vigués, xurdido en 2005. O seu repertorio inclúe estándares e composicións orixinais que teñen gravado no auditorio “David Russell”. A súa premisa é a interacción dos músicos, o intercambio de ideas e a liberdade á hora de improvisar. 

Formación: 

Juan Carlos Otero: saxo tenor

Antonio López: pinao e Hammond

Antonio “Castillo”: contrabaixo

Noli Torres: batería

